
Letter 15ac Before 7 July 1518, Basel, [Capito?] to the Reader

Thisisthe preface to Contra D. loannem Eckium Ingolstadiensem, D. Andreae Bodenstein
archidiaconi Wittenbergensis apol ogeticae propositiones pro Reverendo patre D. Martino
Luther (Basel: [Gengenbach], 7 July 1518), 226-7.

Ad lectorem.

Conclusiones reverendi patris D. Martini Luther de virtute indulgentiarum ex medio scripturarum
campo decerptas, Eckius sophistico dente conatus est arrodere, Scoti, Capreoli, Durandi,
Alphonsi, Gabrielis, et aliorum novorum doctorum opinionibus nimium confisus. At reverendus
pater Martinus Luther aureolam, quam vocant, meruit, qui abusum indulgentiarum tam argute
primus convulserit, ad quem tamen tot iam annos tot theologorum milia connixerunt. Quam
sceleratum est Christianam plebem, pro qua mortuus est Christus, his rebus tam impudenter
ludificari, quae forsan neque in evangeliis neque in Paulo, neque in Origene, nequein
Hieronymo, neque in Ambrosio, neque in Augustino, neque in Hilario, neque in Cypriano, neque
in aliis veteribus fundatae comperiuntur.

Sunt opiniones (inquiunt) theologorum, sed novorum. Esto. Verum opiniones maneant
opiniones, et nihil aliud sint guam opiniones, non autem onera Christianorum. Non faciamus
opiniones novorum theologorum pares articulis fidei et Christi Paulique decretis. Et pudeat
tandem theologos huius vocis quam doctiores secreto nonnumguam apud amicos suos effutiunt:
Sic quidem dicerem in scholis, sed tamen (maneat id inter nos) diversum sentio. Item: Sic
dicimusin scholis, sed tum (maneat inter nos) non possunt probari ex sacris literis. Quin potius,
s quid docere volunt non statim minis cogant homines (alioqui misera erit Christianorum
conditio), sed proferant ex fontibus testimonia, sine coactis et apud se natis interpretationibus, et
credetur eis. Id quod non fecit M. sacri paatii, F. Sylvester Prieras, qui nuper Martino Luther
respondit, sed sic, ut theologis et non theologis risum moverit cum sua ecclesia essentiali,
virtuali, representativa. Quam si laici, resipiscente passim mundo, non tam ex libris, quos etiam
nobis theologis meliores legunt, quam ex ingenii sagacitate, multa cottidie deprehendunt circa
christianismum quae secus habere putant, quid oportet nos facere a vulgo longe lateque remotos?
Aperite tandem per dominum nostrum lesum Christum oculos vestros, o theologi, et omissis
scholasticis opinionibus, omissis puerilibus digladiationibus, ad ipsos scripturarum fontes
accedite. Haec admonendi causa dicta putentur, certe non sine lachrymis et gemitu bonorum
virorum scripta, ad superbam istam pertinaciam et pertinacem quorundam superbiam
ingemiscentium, teste Christo, qui est benedictus in saecula. Fiat, fiat.



